ՀԻՄՆԱՎՈՐՈՒՄ
«ԳՈՒՅՔ ՓՈԽԱՆՑԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
[bookmark: _GoBack]«ՀԱՅԴՈՒԿ» ՍՊ ընկերության անունով Հայաստանի Հանրապետություն ներմուծված 752կգ ընդհանուր քաշով պատրաստի պայթուցիկ նյութերը գտնվում են Հայաստանի Հանրապետության պետական եկամուտների կոմիտեի հարավային մաքսատուն-վարչության պահեստում (ք. Սիսիան)։ Ապրանքները հայտարարագրվել են «Հրաժարում՝ հօգուտ պետության» մաքսային ընթացակարգով: Փաստացի նշված ապրանքները հանդիսանում են պետական սեփականություն հանդիսացող ապրանքներ և գտնվում են մաքսատուն-վարչության համապատասխան պահեստում, որտեղ առկա չեն այդ տեսակի ապրանքների պահպանման համար անհրաժեշտ պայմանները։ Ուստի՝ խնդրո առարկա ապրանքները Հայաստանի Հանրապետության պաշտպանության նախարարությանը փոխանցելու անհրաժեշտություն է առաջացել։
Նախագծի ընդունման անհրաժեշտությունը պայմանավորված է վերոգրյալով, ինչպես նաև «Մաքսային կարգավորման մասին» Հայաստանի Հանրապետության օրենքի 247-րդ հոդվածով սահմանված պահանջներով։
Կարգավորման առարկան, ակնկալվող արդյունքը.
Նախագծի ընդունման արդյունքում խնդրո առարկա ապրանքները կփոխանցվեն և կամրագրվեն Հայաստանի Հանրապետության պաշտպանության նախարարությանը։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն ուղղակիորեն չի բխում ռազմավարական փաստաթղթերից։
Նախագծի մշակման գործընթացում ներգրավված ինստիտուտները և անձինք. 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ.
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ.
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։


